
Усвоена Декларација за одбрана на
професионалното новинарство на годишно
собрание на ЗНМ

МАКЕДОНИЈА

Објавено пред 3 месеци - 26 јуни, 2025

Од Е. Т. / Макфакс

Здружението на новинарите на Македонија (ЗНМ) на 26 јуни 2025 година во Скопје го одржа

своето редовно годишно неизборно собрание, на кое едногласно беше усвоена Декларација за

одбрана на професионалното новинарство. Со оваа декларација, ЗНМ упати јавен апел до

политичките чинители, институциите и јавноста за почитување на слободата на медиумите и

улогата на новинарите.

Во документот се повикува на воздржаност од навреди, дисквалификации и напади врз

новинарите, се бара обезбедување на услови за нивно непречено и безбедно работење, а се

потсетува и дека секој притисок врз медиумите претставува закана за демократските процеси.

Особено внимание е посветено на претстојните локални избори, при што ЗНМ апелира јавноста

да ја препознае важноста на независното новинарство во време на зголемена политичка

чувствителност.

Собранието претставуваше можност за критичка евалуација на реализираните активности и

зацртување на приоритетите за наредниот период. Претседателот на ЗНМ, Младен Чадиковски,

во своето обраќање истакна:

„Наш приоритет отсекогаш бил и останува подобрување на условите за работа на новинарите,

обезбедување законска и институционална заштита, унапредување на транспарентноста на

јавните политики и поддршка на независното новинарство. Ова се наши заеднички предизвици

кои бараат заедничка посветеност, упорност и меѓусебна доверба. Ви благодарам за довербата и

ве повикувам и понатаму заедно да се бориме за достоинствено и слободно новинарство.“

Во рамките на работниот дел од собранието беа презентирани и извештаите за работата на

телата на ЗНМ во 2024 година. Присутните членови изразија поддршка за натамошно

засилување на активностите на Здружението, особено во контекст на зголемените притисоци и

ризици со кои се соочува новинарската фела.

ЗНМ во изминатата година спроведе над 30 обуки и настани во Скопје и регионалните центри, со

повеќе од 450 учесници. Темите опфатија истражувачко новинарство, етика, дигитална

безбедност и вештачка интелигенција во медиумите. Со „ТАЈМ Академијата“ и летниот камп за

млади новинари, се обезбеди континуирана поддршка и мотивација за новата генерација

медиумски работници.

Во 2024 година беа пријавени 4 физички напади врз новинари, а ЗНМ обезбеди бесплатна правна

помош во 66 случаи и психолошка поддршка во 11 случаи.

Беше презентиран и Годишниот извештај за слободата на медиумите и безбедноста на

новинарите, како и Индексот за безбедност за 2024 година, подготвени во рамки на

ПОВРЗАНИ АРТИКЛИ:

©Makfax.com.mk Доколку преземете содржина од оваа страница, во целост сте се согласиле со
нејзините Услови за користење.

регионалната мрежа SafeJournalists. Извештајот укажува на умерен напредок, но нотира и

постојани предизвици – како што се бавните судски процеси, економската несигурност,

автоцензурата и порастот на онлајн закани и SLAPP тужби.

На собранието беа презентирани и резултатите од проектот „Заштита на слободата на

изразување и независноста на медиумите“, поддржан од Европската Унија. Беа истакнати

стратешките приоритети на ЗНМ – солидарноста меѓу новинарите, поддршката за младите,

развој на тематски секции и подобрување на правната и медиумската средина преку

застапување и кампањи.

Членовите активно се вклучија во дискусијата со конкретни предлози за натамошно

подобрување на состојбата во медиумскиот сектор и улогата на новинарите во заштита на

јавниот интерес.

Like Share

Викендов прскање против комарци во Скопје
СЛЕДНО

 Oписни оценки само во електронскиот дневник,
Јаневска вели ги ослободиле наставниците од
административни обврски, за да се посветаат на
суштината

ПРЕТХОДНО

Лукровски: На Карпош му е доста од
бетонизација, ќе се формира ЈП ,,Карпош план“
со цел ревизија на сите урбанистички планови

БИ МОЖЕЛО ДА ВЕ ИНТЕРЕСИРА И...

На Карпош му е доста од бетонизација. Нашата општина, која со години важеше за

пример на хумано и квалитетно живеење, денес е под притисок на непланска градба,

урбанистички решенија кои ја гушат секоја населба, вели Сотир Лукровски,кандидат за

градоначалник на Карпош од редовите на ВМРО-ДПМНЕ.

На Карпош, додава тој, му е доста од градби кои го одземаат зеленилото и создаваат

бетонски џунгли. ПРИКАЖИ ПОВЕЌЕ...

Лекари од кај нас ќе одат на краток престој за
обуки и во Италија и во Австрија, за Словенија
веќе се дефинира соработката  

МАКЕДОНИЈА

МАКЕДОНИЈА ЕКОНОМИЈА РЕГИОН СВЕТ ХРОНИКА МАГАЗИН КУЛТУРА СПОРТ

  

10/8/25, 10:53 AM Усвоена Декларација за одбрана на професионалното новинарство на годишното собрание на ЗНМ

Објавено пред 10 минути - 2 октомври, 2025

Од Маја Илиевска-Пачемска

Лекари од кај нас ќе одат на обуки и во Италија и во Австрија покрај Словенија за каде

што веќе се подготвува договорот за соработка, најави денес министерот за здравство,

Азир Алиу. На ваков начин ќе се надоместува недостигот од кадар во јавното

здравство, а истовремено ќе се подготви национална стратегија за покривање на

јавното здравство со кадар за наредните 10 години. Превидено е наши лекари да одат

на обуки во земјите со кои ќе се соработува за кадар, а лекари од таму да доаѓаат да

лекуваат на нашите клиники.

ПРИКАЖИ ПОВЕЌЕ...

Муртезани – Странд: Македонија и Финска ја
делат визијата за проширувањето како
стратешка политика на Унијата

МАКЕДОНИЈА

Објавено пред 12 минути - 2 октомври, 2025

Од В. Ј. / Макфакс

Министерот за европски прашања на Република Северна Македонија, Орхан Муртезани,

денеска во Скопје беше домаќин на министерот за европски прашања на Република

Финска, Јоаким Странд, кој престојува во работна посета на регионот. Средбата се

одржа во контекст на континуираниот дијалог меѓу Северна Македонија и Финска за

европската интеграција и реформските процеси, со цел зајакнување на билатералното

партнерство и потврдување на стратешката определба за проширувањето како

политика од заеднички интерес.

